
ᐅᑐᐱᕆ 30th, 2015 

ᑐᕌᖅᑐᖅ: ᐱᐊᓐ ᖁᕕᕐᒧᑦ 

ᐃᒃᓯᕙᐅᑕᖅ, ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

  

ᐱᓪᓗᒍ: ᐅᖃᐅᓯᒃᓴᑦ ᓄᓇᕗᒥ ᓇᓄᓕᕆᓂᕐᒧᑦ ᐊᐅᓚᑦᑎᒍᑎᒃᓴᐅᔪᒪᔫᑉ ᐸᕐᓇᐅᑎᖓᓐᓄᑦ 

 

ᖁᕖᕐᖓᐃᑦ,  

 

ᓄᓇᕐᔪᐊᕐᒥ ᐆᒪᔪᓕᕆᓂᕐᒧᑦ ᑮᓇᐅᔭᖃᖅᑎᑦᑎᔨᐅᔪᑦ−ᑲᓇᑕᒥ ᑭᒡᒐᖅᑐᖅᑐᒋᑦ, ᖁᔭᓐᓇᒦᒃ ᐱᕕᖃᖅᑎᓐᓇᕕᖓ 

ᐅᖃᐅᓯᒃᓴᑦᑎᓐᓂᒃ ᐊᐅᓚᑦᑎᖃᑎᒌᖕᓂᕐᒧᑦ ᐸᕐᓇᐅᑎᒃᓴᐅᔪᒧᑦ ᐊᑐᕐᓗᒍ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ (NWMB) 

ᑎᑎᕋᖅᓯᒪᔪᑎᒍᑦ ᑐᓴᕐᕕᖃᕐᓂᖓᒍᑦ.  

 

WWFᑯᓐᓂ, ᐃᓕᓴᕆᐅᒪᑦᑎᐊᕋᑦᑎᒍᑦ ᐱᒡᒐᓇᕐᓂᖓ ᐋᖅᑭᒃᓱᐃᓇᓱᒃᓗᓂ ᐊᐅᓚᑦᑎᓂᕐᒧᑦ ᐸᕐᓇᐅᑎᒥ ᓇᓐᓄᑦ 

ᐊᕙᑎᓕᒫᑦᑎᓐᓃᑎᓪᓗᒋᑦ ᓇᒥᓕᒫᕐᓗ ᓄᓇᖃᕐᕕᒋᔭᑦᑎᓐᓂ ᐊᕙᒻᒧᒐᖃᑦᑕᖅᑎᓪᓗᒋᑦ ᑖᒃᑯᐊᓴᐃᓐᓇᐅᕙᒐᑎᒃᓗ ᓇᓄᖃᐅᑎᐅᔪᑦ 

ᐃᓚᖏᓪᓗ ᐃᓚᖔᑎᖅᑕᐅᓗᐊᖅᑐᑦ ᐃᓚᖏᓪᓗ ᐱᑕᖃᓗᐊᖅᑐᐊᓘᓪᓗᑎᒃ. ᖃᑦᓰᓐᓈᐱᐅᖕᒪᑕ ᐆᒪᔪᑦ ᑕᐃᒫᑎᒋᑦ ᐊᔾᔨᒌᖏᑎᒋᔪᒥᒃ 

ᐅᖃᐅᓯᒃᓴᖃᕐᕕᐅᔪᑦ ᖃᓄᐃᓕᖓᔾᔪᑕᐅᔪᓪᓗ, ᐊᐅᓚᑦᑎᓂᖃᕐᕕᐅᔪᑦ, ᓯᕗᓂᒃᓴᑦᑎᓐᓂᓗ ᖃᓄᑎᒋ ᓇᓄᖃᖅᑎᒋᒐᔭᕐᒪᖔᑦ, 

ᐃᓗᓕᕆᒋᐊᓕᖏᑦ ᐱᑐᐃᓐᓇᐅᔾᔮᔪᒃᓴᐅᖏᒻᒪᑕ ᓄᓇᕗᒥᐅᓕᒫᓄᑦ ᐊᒻᒪᓗ ᓄᖑᑕᐅᓗᐊᖁᓇᒋᑦ ᐱᕈᓗᐊᖁᓇᒋᓪᓗ. ᑕᒪᒃᑯᐊ 

ᐃᖅᑲᐅᒪᒋᐊᖅᑐᒋᑦ ᐅᑯᐊ ᐅᖃᐅᓯᒃᓴᑦ ᑐᓐᓂᖁᑎᒋᕙᕗᑦ ᐊᐅᓚᑦᑎᔾᔪᑎᒃᓴᓄᑦ ᐸᕐᓇᐅᑎᓕᐊᕆᔭᐅᕙᓪᓕᐊᔪᒪᔪᒧᑦ, ᐃᒫᒃ 

ᐊᕕᒃᑐᖅᓯᒪᑎᓪᓗᒋᑦ: 

 

a) ᑲᒪᒋᔭᖃᕐᓂᖅ ᐃᓄᐃᑦ - ᓇᓄᑦ ᐊᐳᕈᑎᖃᑦᑕᕐᓂᖏᑦ ᓄᓇᕗᒥ ᓄᓇᓕᐅᔪᓂ (ᑎᑭᕌᖅᑕᐅᖃᑦᑕᕐᓂᖅ)  

b) ᒥᑭᒡᓕᒋᐊᕐᓗᒍ ᓇᓗᓈᕿᔭᓐᓂᖓ ᐊᐅᓚᑦᑎᓂᕐᒧᑦ ᐊᑑᑎᔪᑦ ᑐᕌᒐᒃᓴᐅᔪᓂᒃᓗ ᓇᓗᓇᐃᔭᖅᑕᐅᓯᒪᔪᑦ 

ᐊᐅᓚᑦᑎᖃᑎᒌᖕᓂᕐᒧᑦ ᐸᕐᓇᐅᑎᐅᔪᒥ 

c) ᓇᓕᒧᒌᖏᓗᐊᖅᑐᒥᒃ ᐱᓇᓱᐊᕐᕕᖃᕐᓂᖅ ᐊᐅᓚᑦᑎᖃᑎᒌᖕᓂᕐᒧᑦ ᐸᕐᓇᐅᑎᒥ ᖃᓪᓗᓈᑦ 

ᖃᐅᔨᓴᖅᑎᒻᒪᕆᖏᑦ ᑭᒡᓕᓯᓂᐊᖅᑏᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ ᑐᑭᓯᒪᐅᓂᕆᔭᖏᑦ ᓯᓚᐅᑉ 

ᐊᓯᕈᖅᐸᓪᓕᐊᓂᖓᓄᑦ ᐊᒃᑐᐃᓲᖑᓂᖓ ᓇᓄᕐᓂ 

d) ᓇᓕᕇᓕᖅᑎᒋᐊᕐᓗᒋᑦ ᐊᐅᓚᑦᑎᖃᑎᒌᖕᓂᕐᒧᑦ ᐸᕐᓇᐅᑎᐅᔪᒥ ᐊᓯᖏᑦ ᒐᕙᒪᑐᖃᒃᑯᑦ ᑲᓇᑕᐅᓪᓗ ᓯᓚᑖᓂ 

ᓇᓄᓕᕆᓂᕐᒧᑦ ᐊᐅᓚᑦᑎᔾᔪᑎᐅᔪᓄᑦ  

 

a) ᑲᒪᒋᔭᖃᕐᓂᖅ ᐃᓄᐃᑦ − ᓇᓄᑦ ᐊᐳᕈᑎᖃᑦᑕᕐᓂᖏᑦ ᓄᓇᕗᒥ ᓄᓇᓕᐅᔪᓂ (ᑎᑭᕌᖅᑕᐅᖃᑦᑕᖅᑐᑦ) 

 

 WWFᑯᑦ ᐊᑯᓂ ᐱᓕᕆᓯᒪᓕᕐᒪᒍᑦ ᐃᓄᐃᑦ − ᐆᒪᔪᐃᓪᓗ ᐊᐳᓪᓚᑎᖃᑦᑕᕐᓂᖏᑦ ᓄᓇᕐᔪᐊᕐᒥ, ᐊᒃᓱᕈᐊᕆᓯᒪᓪᓚᕆᒃᑐᒍ 

ᐃᓄᐃᑦ ᓇᓄᓪᓗ ᐊᐳᓪᓚᑎᖃᑦᑕᕐᓂᖏᑦ ᑲᓇᑕᒥ ᐊᒻᒪᓘᓐᓃᑦ ᑎᑭᕌᖅᑕᐅᖃᑦᑕᕐᓂᖏᑦ, ᐊᒥᐊᓕᒐᐃᓪᓗ ᓄᓇᖓᓐᓂ, ᑲᓛᖠᑦ  

ᓄᓇᖓᓐᓂ, ᐅᓛᓯᐊᒥᓗ. ᓄᓇᕗᒥ,  WWFᑯᑦ ᑲᑐᔾᔨᓪᓗᑎᒃ ᐊᕐᕕᐊᑦ ᕼᐊᒪᓚᖓᓐᓂ, ᐊᐅᓚᑦᑎᖃᑦᑕᖅᐳᑦ ᓇᓄᓂ ᐅᐊᑦᑎᔨᓂᒃ  



ᑕᒪᓐᓇ ᓇᓐᓄᒃᑕᐅᖃᑦᑕᕆᐊᖃᕐᓂᐅᔪᓂᒃ ᖃᑦᓰᓐᓇᕈᕆᐊᖅᐹᓪᓕᖅᑎᑦᑎᓯᒪᓪᓚᕆᒃᑐᖅ ᐃᓄᖕᓄᑦ ᐱᖁᑎᖏᓐᓄᓗ 

ᐅᓗᕆᐊᓇᖅᑐᒦᖏᓐᓂᖅᓴᐅᑎᑦᑎᓪᓗᓂ, ᐃᓄᐃᓪᓗ ᐊᑦᑕᓇᖏᑦᑐᒦᓕᖅᐹᓪᓕᖅᑐᑎᒃ ᐊᑕᐅᑦᑎᒃᑯᓪᓗ ᑕᐃᒪᐃᓕᐅᕐᓂᒃᑯᑦ 

ᐊᖑᓇᓱᒃᑏᑦ ᓇᓐᓄᒍᓐᓇᑦᑎᐊᖅᓯᒪᓪᓗᑎᒃ (ᑕᑯᔭᒃᓴᖅ 1).  

 

 ᐸᕐᓇᐅᑕᐅᔪᖅ ᐊᐅᓚᑦᑎᔾᔪᑎᒃᓴᖅ ᖁᕝᕙᕆᐊᕆᔪᒪᖕᒪᑦ ᑲᑎᓕᒫᕐᓗᒋᑦ ᓇᓐᓄᒃᑕᐅᔪᓐᓇᖅᑐᑦ (TAH) ᐊᒻᒪᓘᓐᓃᑦ 

ᐋᖅᑭᒋᐊᖅᑕᐅᓗᑎᒃ ᐊᕐᓇᓪᓗᐃᑦ ᐊᖑᑏᓪᓗ ᓇᓐᓄᒃᑕᐅᔪᓐᓇᖅᓲᑦ ᐊᐅᓚᑦᑎᕕᖃᕐᕕᐅᔪᓂ ᑎᑭᑦᑎᔭᕇᕌᖓᒥᒃ.  

ᑕᐃᒪᐃᒃᑲᓗᐊᖅᑎᓪᓗᒍ ᓱᓕ ᑎᑭᕌᖃᑦᑕᖅᑐᑦ ᓇᓄᑦ, ᐅᔾᔨᕐᓇᖅᓯᓯᒪᖕᒪᑦ ᐅᐊᑦᑎᔨᖃᕐᓂᒃᑯᑦ 

ᐊᐅᓚᑦᑎᓂᖃᑦᑎᐊᕈᓐᓇᕐᓂᖏᓐᓂᒃᑕᐅᖅ ᐊᕐᕕᐊᓂ.  ᑕᐃᒪᓐᓇᐃᓛᒃ, ᑐᕌᒐᕆᔭᐅᓇᓱᒃᑐᑦ ᓇᓗᓇᐃᖅᑐᖅᑕᐅᓯᒪᔪᑦ 8.4ᒥ ᐃᓄᐃᑦ 

ᓇᓄᓪᓗ (ᐃᓄᐃᓪᓗ ᓇᓄᓪᓗ) ᑐᕌᒐᖏᓪᓗ ᐊᑐᓕᖅᑎᑕᐅᑦᑎᐊᖁᓪᓗᒋᑦ, ᖁᕝᕙᕆᐊᖅᑕᐅᓗᓂ ᑲᑎᓕᒫᕐᓗᒋᑦ ᓇᓐᓄᒃᑕᐅᔪᓐᓇᖅᑐᑦ 

ᐃᓄᐃᑦ ᓇᓄᓪᓗ ᐊᐳᓪᓚᑎᖏᓐᓂᖅᓴᐅᖁᓪᓗᒋᑦ ᐊᑐᕆᐊᖃᕐᓂᐊᖂᕐᒪᑦ. ᖁᕝᕙᕆᐊᖅᑕᐅᓚᐅᖅᑎᓐᓇᒋᑦ ᐊᒻᒪᓗ ᐊᐅᓚᑦᑎᓂᖓ 

ᓇᓄᕐᓂ ᑭᓯᐊᓂ, ᐃᑲᔪᖅᓱᐃᒐᑦᑕ ᓄᓇᕗᑦ ᒐᕙᒪᒃᑯᑦ ᓴᓂᓕᕆᓂᕐᒧᑦ ᐊᐅᓚᔾᔭᐃᒋᐊᕈᑎᒋᔪᒪᔭᖏᓐᓂᒃ, ᓂᕿᕈᔪᐃᓪᓗ 

ᑐᖅᑯᖅᑕᐅᑦᑎᐊᖃᑦᑕᕆᐊᖃᕐᓂᖏᓐᓂᒃ, ᓇᓄᕐᓂᓪᓗ ᐅᐊᑦᑎᔨᖃᕐᓂᕐᒥ ᐊᒻᒪᓗ ᐃᓕᓴᐃᓂᖅ ᐃᖅᑲᓇᐃᔭᖅᑎᑦᑎᓂᕐᓗ 

ᓄᓇᓕᖕᓂᖔᖅᑐᓂᒃ, ᐊᒻᒪᓗ ᓇᓄᕐᓄᑦ ᕿᒫᑎᑦᑎᔾᔪᑎᒃᓴᐃᑦ ᐱᑕᖃᕆᐊᖃᕐᒪᑕ ᓄᓇᓕᖕᓂ ᑎᑭᕌᖅᑕᐅᔭᓐᓂᖅᓴᐅᔪᓂᒃ.  

 

  

 

 

 

 

 

 

 

 

 

 

 

 

 
ᑕᑯᔭᒃᓴᖅ 1 ᓴᐳᒻᒥᔾᔪᑎᓪᓗᑎᒃ ᐃᓅᓯᕐᒥᓂ ᐱᖁᑎᒥᓂᒃᓘᓐᓃᑦ ᓇᓐᓄᒃᑕᐅᔪᑦ ᓄᓇᕗᒻᒥ ᓄᓇᓕᐅᔪᓂ ᓇᓄᕐᓂ ᐅᔾᔨᖅᑐᐊᖃᕐᓂᖅ ᐱᒋᐊᓚᐅᖅᑎᓐᓇᒍ 

ᐱᒋᐊᖅᓯᒪᓕᖅᑎᓪᓗᒍᓗ.   

 

ᐃᓱᒪᓕᐅᕆᒋᕗᒍᑦ ᐃᓚᔭᐅᒃᑲᓐᓂᖁᓪᓗᒋᑦ ᓇᓗᓇᐃᖅᓯᒪᔪᖅ ᐃᓗᐊᓂ 8.5.3 ᖃᐅᔨᒪᔾᔪᑎᒃᓴᓂ ᑐᓴᐅᒪᔭᐅᔾᔪᑎᒃᓴᓂᒃᓗ 

ᐊᒥᖅᑲᐅᑎᖃᕐᓂᖅ ᓄᓇᕗᑦ ᒐᕙᒪᒃᑯᑦ ᐃᑲᔪᐃᓐᓇᖃᑦᑕᕆᐊᖃᕐᓂᖓ ᑕᒪᑦᓱᒧᖓ PBHIMS systemᒥ, ᐱᓕᕆᖃᑎᖃᕐᓗᑎᒃᓗ 

ᑎᑭᕌᖅᑕᐅᑦᑕᐃᓕᔾᔪᑎᒃᓴᓄᑦ ᑲᑎᒪᔨᕋᓛᓂ ᓇᓄᖃᕐᕕᐅᓗᐊᖑᐊᖅᐸᒃᑐᓂ ᐊᒻᒪᓗ ᑕᒪᒃᑯᐊ ᒐᕙᒪᒃᑯᑦ ᓯᓚᑖᓂ ᑲᑐᔾᔨᖃᑎᒌᖑᔪᑦ 

ᓇᓄᕐᓂ ᕿᒫᑎᑦᑎᔾᔪᑎᒃᓴᓄᑦ ᖃᐅᔨᓴᕈᑎᒋᒋᐊᓕᖏᓐᓂᒃ.  

 
b) ᒥᑭᒡᓕᒋᐊᕐᓗᒍ ᓇᓗᓈᕿᔭᓐᓂᖓ ᐊᐅᓚᑦᑎᔾᔪᑎᐅᔪᓄᑦ ᑐᕌᒐᐅᔪᓄᓪᓗ ᐊᐅᓚᑦᑎᖃᑎᒌᒍᑎᐅᑉ ᐃᓗᐊᓂ  

 
 ᐊᐅᓚᑦᑎᖃᑎᒌᖕᓂᕐᒧᑦ ᐸᕐᓇᐅᑎᐅᔪᒥ, ᓇᓗᓇᐃᖅᑕᐅᓯᒪᖕᒪᑦ “ᓇᓐᓄᒃᑕᐅᔪᓐᓇᖅᑐᑦ ᑲᑎᓕᒫᕐᓗᒋᑦ ᖁᕝᕙᕆᐊᖅᑕᐅᒃᐸᑦ, 

ᓈᒻᒪᒃᑐᒥ ᐅᔾᔨᖅᑐᐊᖃᕋᓱᖕᓂᖅ ᐊᑐᕆᐊᖃᕐᓂᐊᖅᑐᖅ ᑭᖑᓂᐊᒍᑦ ᑲᔪᓯᑦᑎᐊᕐᒪᖔᑦ ᑕᑯᒋᐊᖅᑕᐅᖁᓪᓗᒍ” (ᒪᒃᐱᒐᖅ 19). 

ᐊᖏᓂᖓ, ᓯᕕᑐᓂᖓ, ᖃᖓᒃᑯᓪᓗ ‘ᓈᒻᒪᒃᑐᒥ ᐅᔾᔨᖅᑐᐊᖃᕋᓱᖕᓂᖅ’ ᓇᓗᓇᐃᖅᓯᒪᖏᒻᒪᑦ, ᑮᓇᐅᔭᖃᖅᑎᑦᑎᔾᔪᑕᐅᒐᔭᕐᓂᖓᓂᒃᓗ 

ᐃᖅᑯᓪᓕᐅᑕᐅᒐᓂ.  ᐃᓗᓕᒃᓴᖏᓐᓂ ᐱᑕᖃᖏᒻᒪᑦ ᐅᖃᖅᓯᒪᒐᓂᓗ ᐊᐅᓚᑦᑎᓂᒃᓴᖓᓄᑦ ᓇᓄᖃᕈᓐᓃᑲᓪᓚᖕᓂᖅᐸᑦ, ᐊᒻᒪᓗ 

ᐅᒃᐱᕐᓇᕈᑎᒃᓴᓂ ᐱᑕᖃᕋᓂ ᓇᓐᓄᒐᒃᓴᑦ ᐊᒥᓱᕈᕆᐊᖅᑕᐅᒃᐸᑕ ᖃᓄᑎᒋᓗ ᓇᓐᓄᒍᓐᓇᖅᑎᒋᒐᔭᕐᒪᖔᑕ 

ᐊᒃᑐᐃᓂᖃᕋᔭᕋᓗᐊᕐᒪᖔᑦ ᓇᓄᑦ ᑎᑭᕌᖃᑦᑕᕐᓂᖏᓐᓂ ᓄᓇᓕᖕᓄᑦ. ᐊᒻᒪ ᓱᓕ, ᐅᖃᐅᓯᐅᔪᑦ ᑎᑎᕋᖅᓯᒪᔪᓂᓛᒃ ᐊᕐᓇᓪᓗᐃᑦ 

ᐊᖑᑎᓪᓗ ᓈᓴᖅᑕᐅᖃᑦᑕᕐᓂᖏᓐᓄᑦ ᓇᓐᓄᒃᑕᐅᔪᓂ ᖃᓄᖅ ᐊᒃᑐᐃᓂᖃᕋᔭᕐᒪᖔᑦ ᓇᓗᓇᐃᖅᓯᒪᒐᓂ  

 

 



ᐃᓚᖔᑎᕈᑕᐅᖃᑦᑕᕋᔭᕐᒪᖔᑕᓗ, ᑕᒪᓐᓇ ᓇᓗᓇᐃᖅᑐᖅᓯᒪᒃᑲᓐᓂᕆᐊᖃᖅᑑᔮᕋᓗᐊᕐᒪᑦ. ᓇᓗᓇᐃᒃᑲᓐᓂᕆᐊᖃᕐᓂᖓ 

ᐅᒃᐱᕐᓇᕈᑎᒃᓴᓂ ᓴᖅᑭᑕᐅᒋᐊᓕᖕᓂ ᐊᒻᒪᓗ ᖃᓄᑎᒋ ᓇᓐᓄᒃᑕᐅᔪᓐᓇᖅᑐᑦ ᖁᕝᕙᕆᐊᖅᑎᒋᒐᔭᕐᒪᖔᑕ 

ᓄᖑᑕᐅᓗᐊᓚᐅᖏᓐᓂᖏᓐᓂ (ᓲᕐᓗ ᑭᓲᕙᑦ ᑕᐃᒪ ‘ᓄᑖᑦ ᖃᐅᔨᒪᔾᔪᑎᒃᓴᑦ’ ᓇᓗᓇᐃᖅᑕᐅᓯᒪᔪᑦ 9 ᐃᓗᐊᓂ ᐊᑐᓕᖅᑎᑦᑎᓂᖅ 

ᐸᕐᓇᐅᑎᒥ?).  

 

 ᐅᔾᔨᕆᓯᒪᖕᒥᒐᑦᑎᒍᑦ ᖃᖓᒃᑯᑦ ᖃᐅᔨᒪᒋᐊᕈᑎᒃᓴᓄᓪᓗ (ᓇᓗᓇᐃᒃᑯᑕᒃᓴᓄᑦ) ᓇᓗᓇᐃᖅᑐᖅᑕᐅᓯᒪᔪᑦ ᑐᕌᒐᒃᓴᐃᑦ 

ᐃᓗᐊᓂ 8 ᐊᐅᓚᑦᑎᓂᕐᒧᑦ ᐸᕐᓇᐅᑎᐅᑉ ᑐᕌᒐᖏᑦ, ᐊᒻᒪᓗ ᐅᐃᒍᖓᓂ C. ᐸᕐᓇᐅᑎᐅᔪᖅ ᑖᓐᓇ ᑎᓕᓯᔭᕆᐊᖃᕋᓗᐊᕐᒪᑦ 

ᖃᖓᒃᑯᑦ ᐱᔭᕇᖅᑐᖅᓯᒪᐅᓪᓗᐊᕐᒪᖔᑕ ᐊᒻᒪᓗ ᐱᔭᐅᔭᕆᐊᖃᕐᓂᐊᖅᑐᑦ ᐊᔪᕐᓇᖏᑐᐊᕌᖓᑦ ᑖᒃᑯᐊ ᕿᒥᕐᕈᔩᑦ ᑲᑎᔨᕋᓛᖏᑦᑕ 

ᑕᑯᒋᐊᖃᑦᑕᕐᓂᐊᖅᑕᖏᑦ ᐊᐅᓚᑦᑎᖃᑎᒌᖕᓂᕐᒧᑦ ᐸᕐᓇᐅᑎ ᑲᔪᓯᑦᑎᐊᖅᐸᓪᓕᐊᒐᓗᐊᕐᒪᖔᑦ ᐊᕐᕌᒍᑕᒫᑦ ᑲᑎᑦᑕᕋᖓᒥᒃ ᐊᕐᕌᒍᓄᑦ 

7ᓄᑦ. ᑐᕌᒐᖏᑦ ᐃᕕᖅᑎᓯᒪᑦᑎᐊᕐᓗᒋᑦ ᖃᖓᒃᑯᓪᓗ ᐱᔭᕇᖅᓯᒪᓪᓗᐊᕐᒪᖔᑕ ᐊᑕᕕᖃᑦᑎᐊᕈᑎᐅᓂᐊᕐᒪᑦ 

ᐸᕐᓇᐅᑎᓕᐅᕈᑎᒋᔭᖓᓄᑦ. 

 
c) ᓇᓕᒧᒌᖏᓗᐊᖅᑐᒥᒃ ᐱᓇᓱᐊᕐᕕᖃᕐᓂᖅ ᐊᐅᓚᑦᑎᖃᑎᒌᖕᓂᕐᒧᑦ ᐸᕐᓇᐅᑎᒥ ᖃᓪᓗᓈᑦ 

ᖃᐅᔨᓴᖅᑎᒻᒪᕆᖏᑦ ᑭᒡᓕᓯᓂᐊᖅᑏᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ ᑐᑭᓯᒪᐅᓂᕆᔭᖏᑦ ᓯᓚᐅᑉ 

ᐊᓯᕈᖅᐸᓪᓕᐊᓂᖓᓄᑦ ᐊᒃᑐᐃᓲᖑᓂᖓ ᓇᓄᕐᓂ 
 

 ᐊᐅᓚᑦᑎᖃᑎᒌᖕᓂᕐᒧᑦ ᐸᕐᓇᐅᑎ ᓇᓗᓇᐃᖅᑐᐃᑦᑎᐊᖅᓯᒪᖕᒪᑦ ᓇᓄᕐᓂ ᐃᓄᐃᑦ ᖃᐅᔨᒪᔭᑐᖃᖏᓐᓂ ᓄᓇᕗᒥ 

ᓄᓇᓕᒐᓚᐅᔪᓂ, ᑭᓯᐊᓂᓕ ᖃᐅᔨᓴᖅᑎᑎᒍᑦ ᑭᒡᓕᓯᓂᐊᖅᑕᐅᓯᒪᔪᖅᑎᒍᑦ ᐃᓗᓕᖃᓗᐊᕋᓂ ᓇᓄᐃᑦ ᒥᒃᓵᓄᑦ. ᑖᓐᓇ 

ᐅᔾᔨᕐᓇᓗᐊᖅᑐᖅ ᐃᓗᐊᓂ ᑎᑎᕋᖅᓯᒪᔫᑉ ᐃᓗᐊᓂ 7.3.1 ᓯᓚᐅᑉ ᐊᓯᔾᔨᖅᐸᓪᓕᐊᓂᖓ, ᖃᐅᔨᒪᔭᐅᔪᑦ ᐊᕐᕌᒍᒐᓴᖕᓄᑦ 

ᑭᒡᓕᓯᓂᐊᖅᑏᑦ ᖃᐅᔨᓴᖃᑦᑕᖅᓯᒪᓂᖏᑎᒍᑦ ᓇᓄᕐᓄᑦ, ᓯᓚᒧᑦ, ᓯᑯᒧᑦ ᐅᖃᐅᓯᐅᖏᑦᑎᐊᒻᒪᕆᖕᒪᑕ (ᓲᕐᓗ ᑐᕉᓱ ᐊᓯᖏᓪᓗ, 

2004; ᓚᐃᑐᕆ ᐊᓯᖏᓪᓗ, 2008; ᒨᓪᓈᕐ ᐊᓯᖏᓪᓗ, 2010, ᕉᑦ ᐊᓯᖏᓪᓗ, 2010, ᓯᑐᓕᖕ ᐊᒻᒪᓗ ᑐᕉᓯᐊ, 2012; ᐊᑦᕗᑦ 

ᐊᓯᖏᓪᓗ, 2015). ᑕᒪᒃᑯᐊ ᐃᓱᒪᒋᔭᐅᓯᒪᒐᑎᒃ ᑐᑭᓯᔭᐅᓯᒪᑦᑎᐊᖅᑐᑦ ᓇᓄᐃᑦ ᒥᒃᓵᓄᑦ ᐱᕕᒃᓴᖅᑕᖃᕋᓗᐊᕐᒪᑦ 

ᐋᖅᑭᒃᓱᐃᔪᓐᓇᕐᓂᕐᒥᒃ ᓱᓕᔪᕐᓇᖅᑐᓂᒃ ᐊᐅᓚᑦᑎᖃᑎᒌᖕᓂᕐᒧᑦ ᐸᕐᓇᐅᑎᒥᒃ ᑐᙵᕕᖃᖅᑐᒥᒃ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐊᒻᒪᓗ 

ᖃᐅᔨᓴᖅᑎᒻᒪᕇᑦ ᓴᙲᒃᓕᑎᑕᐅᓯᒪᓗᐊᕐᒪᑦ.  

 

 ᑕᒪᒃᑯᐊ ᐅᖃᓕᒫᒐᒃᓴᐃᑦ ᐱᑕᖃᖅᑎᓐᓇᒋᑦ ᑕᐃᒍᖅᑕᐅᓯᒪᑎᓐᓇᒋᓪᓗ, ᓇᓗᓇᖅᐳᖅ ᖃᐅᔨᒪᔾᔪᑎᒃᓴᑦ 

ᐊᑐᖅᑕᐅᓐᓂᕋᓗᐊᕐᒪᖔᑕ ᐅᒃᐱᕐᓇᕈᑎᒃᓴᒃᑲᓐᓂᖏᑦ ᐸᕐᓇᐅᑎᓕᐅᓕᕋᑦᓯ, ᑕᒪᒃᑯᐊ ᐃᓗᐊᓃᑎᑕᐅᖃᓯᐅᑎᖏᒻᒪᑕ. ᓄᓇᓕᐅᔪᓪᓗ 

ᑐᓴᕐᕕᐅᓇᓱᓚᐅᖅᑐᑦ ᑐᓴᕐᕕᐅᓚᐅᖅᑐᓪᓗ ᐅᖃᖅᑕᐅᓯᒪᖏᒻᒥᖕᒪᑕ, ᐊᒻᒪᓗ ᑭᒃᑯᑦ ᑎᑎᕋᕐᓂᕋᓗᐊᕐᒪᖔᑕ ᐸᕐᓇᐅᑎᓕᐊᑦᓯ 

ᐃᓗᐊᓄᑦ. ᑕᒪᒃᑯᐊ ᐅᖃᐅᓯᐅᓯᒪᓪᓗᐊᕋᓗᐊᕐᒪᑕ ᐃᔨᖅᑐᐊᖑᑐᐃᓐᓇᖏᓪᓗᑎᒃ ᑐᑭᓯᐅᒪᔭᐅᑦᑎᐊᕐᓂᐊᕐᒪᑕ ᒥᒃᓯᖃᕐᓂᖏᓐᓂᓗ 

ᐃᓱᒪᒃᓴᖅᓯᐅᕈᑕᐅᑦᑎᐊᖅᓯᒪᓂᖏᑦ ᑐᕌᒐᓕᐊᕆᓯᒪᔭᑦᓯᓐᓄᑦ. 

 

d) ᓇᓕᕇᓕᖅᑎᒋᐊᕐᓗᒋᑦ ᐊᐅᓚᑦᑎᖃᑎᒌᖕᓂᕐᒧᑦ ᐸᕐᓇᐅᑎᐅᔪᒥ ᐊᓯᖏᑦ ᒐᕙᒪᑐᖃᒃᑯᑦ ᑲᓇᑕᐅᓪᓗ 

ᓯᓚᑖᓂ ᓇᓄᓕᕆᓂᕐᒧᑦ ᐊᐅᓚᑦᑎᔾᔪᑎᐅᔪᓄᑦ  

 

 ᐊᐅᓚᑦᑎᓂᕐᒧᑦ ᐸᕐᓇᐅᑎᒥ ᐊᒻᒪᓗ ᑐᓴᐅᒪᔭᐅᔪᒃᓴᓂ ᐊᐅᓚᑦᑎᖃᑎᒌᖕᓂᕐᒧᑦ ᓇᓕᖅᑮᓕᔭᐅᓯᒪᖏᒻᒪᑕ ᐊᐅᓚᑦᑎᔪᓄᑦ 

ᐸᕐᓇᐅᑎᓕᐊᖏᑦ ᒥᒃᓯᖃᓪᓚᕆᒃᑎᓪᓗᒋᐅᒍᓗᐊᖅ, ᑕᐃᖕᓇᓗ ᑭᖑᕙᕆᐊᖅᑕᐅᖏᓐᓇᖅᑐᖅ ᐆᒪᔪᑦ ᐊᑦᑕᓇᖅᑐᒦᓕᖅᑐᑦ 

ᐱᖁᔭᕐᔪᐊᖓ (SARA) ᑲᓇᑕᒥ ᓇᓄᓕᕆᓂᕐᒧᑦ ᐸᕐᓇᐅᑎ, ᐃᓄᐃᓪᓗ ᓄᓇᖏᓐᓂ ᐱᓕᕆᔾᔪᑎᒃᓴᓄᑦ ᐸᕐᓇᐅᑎ (CAP) ᓇᓄᕐᓄᑦ 

ᑖᒃᑯᓄᖓ ᐅᑭᐅᖅᑕᖅᑐᒥ ᐊᐅᓚᑦᑎᕕᖃᖅᑐᓄᑦ ᐊᖏᕈᑕᐅᕋᑖᓚᐅᕐᒪᑦ. ᑎᓕᐅᑦᑎᐊᖅᐸᕗᑦ ᓄᓇᕗᑦ ᒐᕙᒪᖓ, ᐆᒪᔪᓕᕆᔨᕐᔪᐊᒃᑯᑦ, 

ᑲᓇᑕᒥ ᐆᒪᔪᓕᕆᓂᕐᒧᑦ ᐱᔨᑦᓯᖅᑎᒃᑯᑦ (CWS) ᐊᐅᓚᑦᑎᓂᕐᒧᑦ ᐸᕐᓇᐅᑎᓕᐊᖓ ᒪᓕᒃᓯᒪᖁᒐᑦᑎᒍᑦ ᐆᒪᔪᑦ ᐊᑦᑕᓇᖅᑐᒦᓕᖅᑐᑦ 

ᓴᐳᒻᒥᔭᐅᔾᔪᑎᒃᓴᖏᓐᓄᑦ ᐱᖁᔭᕐᔪᐊᖓᓂ ᐊᒻᒪᓗ ᐃᓄᐃᑦ ᓄᓇᖏᓐᓂ ᐱᓕᕆᔾᔪᑎᒃᓴᖏᓐᓄᑦ ᐸᕐᓇᐅᑎᒥ, ᑖᒃᑯᐊ 

ᒐᕙᒪᖃᕐᕕᒃᔪᐊᖑᔪᑦ ᓯᓚᑎᑦᑎᓐᓂᓗ ᓇᓄᓕᕆᓂᕐᒧᑦ ᐊᐅᓚᑦᑎᓂᕐᒥ ᐱᓕᕆᖁᓪᓗᒋᑦ ᐱᓇᓱᐊᕐᓂᖏᓪᓗ 

ᑕᐃᒪᐃᓪᓗᐊᖅᑐᐃᓐᓇᐅᖁᓪᓗᒋᑦ ᐊᑑᑎᖃᑦᑎᐊᕐᓂᐊᕐᒪᑕ.  

 

ᐱᔭᕇᖅᐸᓪᓕᐊᔾᔪᑎᕗᑦ  

 

 ᐱᕕᒃᓴᖅᑕᖃᑦᑎᐊᕐᒪᑦ ᐸᕐᓇᒃᐸᓪᓕᐊᓂᐅᑉ ᐃᓗᐊᓂ ᑐᓴᐅᒪᔭᐅᑦᑎᐊᕐᓗᑎᒃᓗ ᐃᓄᐃᑦ ᖃᐅᔨᒪᔭᑐᖃᖏᑦ ᒫᓐᓇ 

ᐊᑐᐃᓐᓇᕆᔭᐅᔪᑦ ᐊᑐᕐᓗᒋᑦ ᐊᒻᒪᓗ ᖃᐅᔨᓴᖅᑎᒻᒪᕇᑦ ᑭᒡᓕᓯᓂᐊᖅᑎᐅᔪᑦ ᑲᑎᖅᓱᖅᓯᒪᔭᖏᑦ ᑲᒪᑦᑎᐊᓕᔪᒥᒃ ᓇᓄᓕᕆᓂᕐᒧᑦ 

ᐊᐅᓚᑦᑎᓂᒃᓴᖅᑕᖃᖁᓪᓗᒋᑦ ᓄᓇᕗᒻᒥᐅᑦ ᐱᔭᕆᐊᖃᕐᓂᖏᑦ ᐊᑐᕐᓗᒋᑦ. ᐃᓱᒪᒋᔭᐅᒃᑲᓐᓂᕆᐊᖃᕐᒥᔪᑦ ᐃᓄᐃᑦ−ᓇᓄᑦ 



ᐊᐳᓪᓚᑎᔭᓐᓂᖏᑦ ᒥᑭᒡᓕᒋᐊᖁᓪᓗᒋᑦ ᐊᐅᓚᑦᑎᓂᕆᔭᒃᓴᐅᑉ ᐃᓗᐊᓂ ᐊᓯᐊᒎᕐᕕᖃᒃᑲᓐᓂᕐᓂᖅᓴᐅᖁᓪᓗᒋᑦ 

ᐃᖅᑲᒋᔭᐅᔾᔫᒥᖁᓪᓗᒋᓪᓗ ᑲᑎᓕᒫᕐᓗᒋᑦ ᓇᓐᓄᒃᑕᐅᔪᓐᓇᖅᑐᑦ ᓈᓴᐅᑎᖁᑎᒋᔭᖏᓐᓄᑦ ᐋᖅᑭᒋᐊᕐᓗᒍᓗ ᐊᕐᓇᓪᓗᐃᑦ ᐊᖑᑎᓪᓗ 

ᓈᓴᖅᑕᐅᓂᖏᑎᒍᑦ ᓇᓐᓄᒃᑕᐅᕙᒃᑐᓂ. ᑐᑭᓯᑦᑎᐊᒃᑲᓐᓂᕆᐊᖃᕋᑦᑎᒍᑦ ᑲᑎᖅᓱᐃᒃᑲᓐᓂᕐᓗᑕᓗ ᒪᓕᒃᓴᖅᓯᒪᑦᑎᐊᖅᑐᒥ 

ᐊᐅᓚᑦᑎᓂᕐᒧᑦ ᐊᑐᖅᑕᐅᓂᐊᖅᑐᓄᑦ ᐊᔾᔨᒌᖏᑦᑐᓄᑦ ᓇᓄᓕᕆᓂᕐᒧᑦ ᐱᔭᐅᓗᐊᖅᑕᐅᓕᓂᒃᓴᖏᓐᓄᓗ, ᐊᒻᒪᑦᑕᐅᖅ 

ᐅᔾᔨᖅᓱᐊᖃᕐᓂᕐᒧᑦ ᐱᓇᓱᐊᕐᓂᐅᔪᑦ ᐃᓱᒪᓕᐅᕈᑕᐅᔭᕆᐊᖃᕐᓂᐊᖅᑐᑦ ᓇᓄᖃᐅᑎᐅᔪᓄᑦ ᐊᔾᔨᒌᖏᑦᑐᓄᑦ. ᑕᒪᓐᓇ ᐸᕐᓇᐅᑕᐅᔪᖅ 

ᐊᐅᓚᑦᑎᔾᔪᑎᒃᓴᖅ ᒪᓕᒃᓯᒪᓂᖅᓴᐅᒋᐊᖃᕋᓗᐊᕐᒪᑦ ᒫᓐᓇ ᖃᐅᔨᓴᖅᑎᓄᑦ ᖃᐅᔨᒪᔭᐅᓕᖅᑐᓂᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ, 

ᓯᑯᒧᓪᓗ, ᓇᓄᕐᓄᓪᓗ, ᐃᓚᓕᐅᑎᔭᒃᓴᑐᐃᓐᓇᐅᖏᓪᓗᓂ ᐃᓚᖏᓪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᖔᖅᓯᒪᓪᓚᕆᖕᒪᑕ 

ᐃᓱᒪᒋᔭᐅᒃᑲᓐᓂᕆᐊᖃᖅᑐᑦ.  

 

 ᐅᖃᒃᑲᓐᓂᕐᓗᖓ, ᖁᔭᓐᓇᒦᕈᒪᕙᒃᑲ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᐃᓱᒪᒃᓴᖅᓯᐅᕈᑎᖃᕐᓂᐊᕐᒪᑕ ᐅᖃᐅᓯᒃᓴᕆᔭᑦᑎᓐᓂᒃ.  

  

 

ᐱᓪᓗᕆᒃᑐᒥᑦ, 

 

 

 

 

 

ᐳᕌᓐᑕᓐ ᓚᕘᕆᔅᑦ 

ᖃᐅᔨᒪᔨᑕᒻᒪᕆᒃ, ᐅᑭᐅᖅᑕᖅᑐᑉ ᐆᒪᔪᖁᑎᖏᓐᓄᑦ ᐊᕙᑎᖓᑕᓗ 

WWF-ᑲᓇᑕ 

